
Reja: 

1.  Ma’muriy javobgarlik to’g’risidagi qonun hujjatlarining vazifalari va prinsiplari. 

2. Tabiiy muhitni muhofaza qilish va tabiatdan foydalanish sohasidagi 

huquqbuzarliklar uchun ma’muriy javobgarlik. 

O’zbekiston Res’ublikasining ma’muriy javobgarlik to’g’risidagi kodeksining 

1-moddasiga binoan, ma’muriy javobgarlik to’g’risidagi qonun hujjatlari ushbu 

Kodeks, O’zbekiston Respublikasi qonunlari, O’zbekiston Respublikasi Oliy 

Majlisining qarorlari, O’zbekiston Respublikasi Prezidentining farmonlari, 

O’zbekiston Respublikasi Vazirlar Mahkamasining qarorlari, Qoraqalpog’iston 

Respublikasi qonunlari, Qoraqalpog’iston Respublikasi Jo’qorg’i Kengesining va 

Vazirlar Kengashining qarorlari, xalq deputatlari viloyatlar va Toshkent shahar 

Kengashlarining, viloyatlar va Toshkent shahar hokimlarining qarorlaridan iboratdir. 

 

Shu Kodeksning 2-moddasiga binoan, Ma’muriy javobgarlik to’g’risidagi 

qonun hujjatlari inson va jamiyat farovonligi yo’lida fuqarolarning huquq va 

erkinliklarini, mulkni, davlat va jamoat tartibini, tabiiy muhitni muhofaza qilishni, 

ijtimoiy adolat va qonuniylikni ta’minlashni, ma’muriy huquqbuzarliklar to’g’risidagi 

ishlarning o’z vaqtida va ob’ektiv ko’rib chiqilishini, shuningdek bunday 

huquqbuzarliklarning oldini olishni, fuqarolarni O’zbekiston Respublikasi 

Konstitutsiyasi va qonunlariga rioya etish ruhida tarbiyalashni o’z oldiga vazifa qilib 

qo’yadi.  

 Bu vazifalarni amalga oshirish uchun ushbu Kodeks qanday harakat yoki 

harakatsizlik ma’muriy huquqbuzarlik hisoblanishini, ma’muriy huquqbuzarlikni 

sodir etgan shaxsga nisbatan qaysi organ (mansabdor shaxs) tomonidan qay tartibda 

qanaqa ma’muriy jazo qo’llanilishi va ijro etilishini belgilaydi.  

 3-moddada esa Ma’muriy javobgarlik to’g’risidagi qonun hujjatlari qonuniylik, 

fuqarolarning qonun oldida tengligi, demokratizm, insonparvarlik, odillik va ayb 

uchun javobgarlikning muqarrarligi printsiplariga asoslanadi, deb belgilab qo’yilgan. 

 

O’zbekiston respublikasining Ma’muriy javobgarlik to’g’risidagi kodeksining 

VIII-bobi Tabiiy muhitni muhofaza qilish va tabiatdan foydalanish sohasidagi 

huquqbuzarliklar uchun ma’muriy javobgarlikka bag’ishlangan bo’lib, bu bob 32 ta 

moddani qamrab oladi (65-96-moddalar).  

65-modda. Yerlardan xo’jasizlarcha foydalanish yoki ularni yaroqsiz 

holga tushirish  
 Yerlardan xo’jasizlarcha foydalanish, ob’ektlar qurish paytida unumdor 

qatlamni olmaslik, yer maydonlaridan boshqa maqsadlarda foydalanish, yerlarni 

foydalanishdan chiqarishga, hosildorlik pasayishiga, tuproqning buzilishi yoki yo’q 

bo’lib ketishiga olib keladigan boshqa harakatlarni sodir etish, shuningdek tanazzulga 

yuz tutgan qishloq xo’jaligi yerlarini konservatsiyalashning belgilangan tartibini 

buzish — fuqarolarga eng kam ish haqining bir baravaridan uch baravarigacha, 

mansabdor shaxslarga esa — uch baravaridan besh baravarigacha miqdorda jarima 

solishga sabab bo’ladi.  

 Qishloq xo’jaligi va boshqa yerlarni yaroqsiz holga tushirish, ularni ishlab 

chiqarish chiqitlari va boshqa chiqindilar, kimyoviy va radioaktiv moddalar hamda 

http://cli.lex.uz/ld/irs/doc/20596

oqova suvlar bilan ifloslantirish — fuqarolarga eng kam ish haqining bir baravaridan 

uch baravarigacha, mansabdor shaxslarga esa — uch baravaridan besh baravarigacha 

miqdorda jarima solishga sabab bo’ladi.  

 

66-modda. Yer berish tartibini buzish   
  Yer berish tartibini buzish, xuddi shuningdek fermer yoki dehqon 

xo’jaligi yuritish uchun, yakka tartibda uy-joy qurish va turar-joy binosiga xizmat 

ko’rsatish, jamoa bog’dorchiligi va polizchiligi uchun fuqarolarga yer berilishiga 

to’sqinlik qilish, —  

  (66-moddaning dispozitsiyasi O’zbekiston Respublikasining 1998 yil 29 

avgustdagi 681-I-son Qonuni tahririda — Oliy Majlis Axborotnomasi, 1998 y., 9-son, 

181-modda) 

 mansabdor shaxslarga eng kam ish haqining uch baravaridan yetti 

baravarigacha miqdorda jarima solishga sabab bo’ladi.  

 67-modda. Vaqtincha egallab turilgan yerlarni o’z vaqtida qaytarib 

bermaslik yoki ularni o’z o’rnida foydalanish uchun yaroqli holga keltirmaslik  
  Vaqtincha egallab turilgan yerlarni o’z vaqtida qaytarib bermaslik yoki 

ularni o’z o’rnida foydalanish uchun yaroqli holga keltirish yuzasidan majburiyatlarni 

bajarmaslik — eng kam ish haqining bir baravaridan uch baravarigacha miqdorda 

jarima solishga sabab bo’ladi.  

 

68-modda. Xo’jalik ichidagi yer tuzish loyihalaridan o’zboshimchalik 

bilan chetga chiqish, davlat yer kadastri yuritish qoidalarini buzish  
 Tasdiqlangan yer tuzilishi loyiha hujjatlaridan tegishli ruxsat bo’lmay turib 

chetga chiqish, xuddi shuningdek tegishli organlar bilan kelishmay turib ob’ektlarni 

joylashtirish, loyihalashtirish, qurish va ularni foydalanishga topshirish, davlat yer 

kadastri yuritish qoidalarini buzish, yerlardan foydalanish to’g’risidagi hisobotlarni 

buzib ko’rsatish, axborotlarni berishdan bo’yin tovlash yoki noto’g’ri axborot berish 

— fuqarolarga eng kam ish haqining uchdan bir qismidan bir baravarigacha, 

mansabdor shaxslarga esa — bir baravaridan uch baravarigacha miqdorda jarima 

solishga sabab bo’ladi.  

 Xuddi shunday huquqbuzarliklar ma’muriy jazo chorasi qo’llanilganidan keyin 

bir yil davomida takror sodir etilgan bo’lsa, — 

 fuqarolarga eng kam ish haqining bir baravaridan uch baravarigacha, 

mansabdor shaxslarga esa — uch baravaridan yetti baravarigacha miqdorda jarima 

solishga sabab bo’ladi.  

 69-modda. CHegara va cheklov belgilarini yo’q qilish yoki shikastlantirish  
 Egalikdagi va foydalanishdagi yerlarning chegara belgilarini, o’rmonlardagi 

cheklov belgilarini yo’q qilish yoki shikastlantirish — fuqarolarga eng kam ish 

haqining bir baravaridan ikki baravarigacha, mansabdor shaxslarga esa — uch 

baravaridan besh baravarigacha miqdorda jarima solishga sabab bo’ladi.  

  

70-modda. Yer osti boyliklarini muhofaza qilish va ulardan foydalanish 

talablarini buzish  

http://cli.lex.uz/ld/irs/doc/42991#70361


 5 

 Foydali qazilmalar joylashgan maydonlarga o’zboshimchalik bilan imoratlar 

qurish, foydali qazilma konlarini tabiatni muhofaza qilish va kon nazorati organlari 

bilan kelishmay turib ishga solish, yer osti boyliklaridan foydalanish talablari va 

tartibini buzish, yer osti boyliklarini muhofaza qilish qoidalarini va tabiiy muhitni, 

binolar va inshootlarni yer osti boyliklaridan foydalanish bilan bog’liq bo’lgan 

ishlarning zararli ta’siridan muhofaza qilish talablarini bajarmaslik, yer osti suvlari 

rejimini kuzatish uchun qazilgan quduqlarni, marksheyderlik va geologik belgilarni 

yo’q qilish yoki shikastlantirish, xuddi shuningdek yerga egalik qiluvchilar va yerdan 

foydalanuvchilar tomonidan umumtarqalgan foydali qazilmalardan foydalanish 

qoidalarining buzilishi — fuqarolarga eng kam ish haqining bir baravaridan ikki 

baravarigacha, mansabdor shaxslarga esa — uch baravaridan besh baravarigacha 

miqdorda jarima solishga sabab bo’ladi.  

 Konlarning boy uchastkalarini tanlab ishlatish, mineral xom ashyoni qazib 

olayotganda va qayta ishlashda foydali qazilmalarni normativdan ortiq nobud qilish, 

foydali qazilma konlarini yaroqsiz holga keltirish va foydali qazilma zaxiralaridan 

oqilona foydalanish talablarini boshqacha tarzda buzish — mansabdor shaxslarga eng 

kam ish haqining bir baravaridan uch baravarigacha miqdorda jarima solishga sabab 

bo’ladi.  

 Marksheyderlik hujjatlarini yo’qotish, tugatilayotgan yoki konservatsiya 

qilinayotgan konlarni va burg’ilangan quduqlarni aholining xavfsizligini ta’minlovchi 

holatga keltirib qo’yish talablarini, shuningdek konservatsiya vaqtida konlarni, 

qazilayotgan joylarni va burg’ilangan quduqlarni muhofaza etish talablarini 

bajarmaslik —  

  mansabdor shaxslarga eng kam ish haqining bir baravaridan uch 

baravarigacha miqdorda jarima solishga sabab bo’ladi.  

  Ushbu moddaning birinchi, ikkinchi yoki uchinchi qismlarida nazarda 

tutilgan huquqbuzarlik ma’muriy jazo chorasi qo’llanilganidan keyin bir yil 

davomida takror sodir etilgan bo’lsa, —fuqarolarga eng kam ish haqining bir 

baravaridan uch baravarigacha, mansabdor shaxslarga esa — uch baravaridan yetti 

baravarigacha miqdorda jarima solishga sabab bo’ladi.  

 

71-modda. Yer osti boyliklarini geologik jihatdan o’rganish ishlarini olib borish 

qoidalari va talablarini buzish  

  Yer osti boyliklarini geologik jihatdan o’rganish ishlarini olib borish 

qoidalari va talablarini topilgan foydali qazilmalar zaxiralariga yoki foydali 

qazilmalar qazib olish korxonalari, shuningdek foydali qazilmalar qazib olish bilan 

bog’liq bo’lmagan yer osti inshootlari qurish va ulardan foydalanish sharoitlariga 

noto’g’ri baho berilishiga olib kelishi mumkin bo’lgan yoki olib kelgan tarzda buzish, 

yer osti boyliklarini keyingi geologik jihatdan o’rganishda va konlarni ishga solishda 

zarur bo’lgan geologik hujjatlarni, foydali qazilma namunalari dublikatlarini va 

kernlarini yo’qotib qo’yish —  

 mansabdor shaxslarga eng kam ish haqining bir baravaridan uch baravarigacha 

miqdorda jarima solishga sabab bo’ladi.  

  Xuddi shunday huquqbuzarliklar ma’muriy jazo chorasi qo’llanilganidan 

keyin bir yil davomida takror sodir etilgan bo’lsa, — 

http://cli.lex.uz/ld/irs/doc/97664#198290
http://cli.lex.uz/ld/irs/doc/97664#198299
http://cli.lex.uz/ld/irs/doc/97664#198310

 eng kam ish haqining uch baravaridan yetti baravarigacha miqdorda jarima 

solishga sabab bo’ladi.  

 

72-modda. Suv zaxiralarini muhofaza qilish qoidalarini buzish  
 Suvlarni ifloslantirish yoki bulg’atish, suvto’plagich inshootlarida suvni 

muhofaza qilish rejimini buzish — fuqarolarga eng kam ish haqining uchdan bir 

qismidan bir baravarigacha, mansabdor shaxslarga esa — bir baravaridan uch 

baravarigacha miqdorda jarima solishga sabab bo’ladi.  

  Korxonalar, kommunal va boshqa ob’ektlarni suvlarning ifloslanishi va 

bulg’anishi yoki ularning zararli oqibatlari oldini oluvchi inshootlar va qurilmalarsiz 

foydalanishga topshirish, shuningdek suv ob’ektlarining tabiiy holatini buzuvchi 

boshqa harakatlar qilish — mansabdor shaxslarga eng kam ish haqining bir 

baravaridan uch baravarigacha miqdorda jarima solishga sabab bo’ladi.  

 Suv quduqlarini qazishning belgilangan qoidalarini va texnologiyasini buzish, 

ishlatilayotgan va kuzatuv quduqlarini yo’q qilib yuborish yoki shikastlantirish, suv 

o’zi chiqadigan quduqlarni ularni tartibga soladigan qurilmalar bilan jihozlash, 

shuningdek ishlatishga yaroqsiz quduqlarni konservatsiyalash yoki yo’q qilish 

choralarini ko’rmaslik, sifatli yer osti suvlari hosil bo’ladigan tegrada yer osti 

suvlarining ifloslanishi yoki ularning sifati yomonlashishi manbai bo’lib qolishi 

mumkin bo’lgan sanoat, qishloq xo’jalik inshootlari va boshqa ob’ektlarni 

joylashtirish — fuqarolarga eng kam ish haqining ikkidan bir qismidan bir 

baravarigacha, mansabdor shaxslarga esa — bir baravaridan uch baravarigacha 

miqdorda jarima solishga sabab bo’ladi.  

  Ushbu moddaning birinchi, ikkinchi yoki uchinchi qismlarida nazarda 

tutilgan huquqbuzarliklar ma’muriy jazo chorasi qo’llanilganidan keyin bir yil 

davomida takror sodir etilgan bo’lsa, — fuqarolarga eng kam ish haqining bir 

baravaridan uch baravarigacha, mansabdor shaxslarga esa — uch baravaridan yetti 

baravarigacha miqdorda jarima solishga sabab bo’ladi.  

 

73-modda. Zararli moddalar va qorishmalarga oid operatsiyalarni kema 

hujjatlarida qayd etish majburiyatlarini bajarmaslik  
  Kema yoki boshqa suzish vositasi kapitani yoki boshliqlar tarkibiga 

mansub boshqa shaxslar tomonidan zararli moddalar yoki qorishmalarga oid 

operatsiyalarni kema hujjatlarida qayd etish yuzasidan amaldagi qonun hujjatlarida 

nazarda tutilgan majburiyatlarning bajarilmasligi — eng kam ish haqining bir 

baravaridan uch baravarigacha miqdorda jarima solishga sabab bo’ladi.  

 74-modda. Suvdan foydalanish qoidalarini buzish 
  Tabiiy suv manbalaridan (daryo, soy, ko’l, buloq, yer osti suvlaridan) 

suv olish qoidalari va limitlarini buzish, shuningdek loyihada nazarda tutilgan 

baliqlarni muhofaza qilish inshootlari va qurilmalari bo’lmagan tabiiy suv 

manbalaridan suv olishni amalga oshirish, — fuqarolarga eng kam ish haqining 

ikkidan bir qismidan bir baravarigacha, mansabdor shaxslarga esa — bir baravaridan 

uch baravarigacha miqdorda jarima solishga sabab bo’ladi.  

  Irrigatsiya tarmoqlaridan suv olish qoidalarini buzish tarzida suvdan 

xo’jasizlarcha foydalanish, gidrotexnika ishlarini o’zboshimchalik bilan bajarish, 

http://cli.lex.uz/ld/irs/doc/97664#198353
http://cli.lex.uz/ld/irs/doc/97664#198357
http://cli.lex.uz/ld/irs/doc/97664#198365

suvdan foydalanishning belgilangan limitlari va rejalarini buzish, — fuqarolarga eng 

kam ish haqining uchdan bir qismidan ikkidan bir qismigacha, mansabdor shaxslarga 

esa — ikkidan bir qismidan ikki baravarigacha miqdorda jarima solishga sabab 

bo’ladi.  

  Ushbu moddaning birinchi va ikkinchi qismida nazarda tutilgan 

huquqbuzarliklar ma’muriy jazo chorasi qo’llanilganidan keyin bir yil davomida 

takror sodir etilgan bo’lsa, — fuqarolarga eng kam ish haqining bir baravaridan uch 

baravarigacha, mansabdor shaxslarga esa — uch baravaridan yetti baravarigacha 

miqdorda jarima solishga sabab bo’ladi. 

  (74-modda O’zbekiston Respublikasining 1997 yil 25 apreldagi 421-I-son 

Qonuni tahririda — Oliy Majlis Axborotnomasi, 1997 y., 4-5-son, 126-modda) 

  

75-modda. Suvlarning davlat hisobini yuritish qoidalarini buzish  

  Suv ob’ektlaridan olinadigan va ularga quyiladigan suv miqdorining 

dastlabki hisobini yuritish va oqib kelib qo’shilayotgan suvlar sifatini aniqlash 

qoidalarini buzish, shuningdek davlat suv kadastri yuritishning belgilangan tartibini 

buzish — mansabdor shaxslarga eng kam ish haqining bir baravaridan uch 

baravarigacha miqdorda jarima solishga sabab bo’ladi.  

  Xuddi shunday huquqbuzarlik ma’muriy jazo chorasi qo’llanilganidan 

keyin bir yil davomida takror sodir etilgan bo’lsa, — mansabdor shaxslarga eng kam 

ish haqining uch baravaridan yetti baravarigacha miqdorda jarima solishga sabab 

bo’ladi.  

 76-modda. Suv xo’jaligi inshootlari va qurilmalarini shikastlantirish, 

ulardan foydalanish qoidalarini buzish  
  Suv xo’jaligi inshoootlari va qurilmalarini shikastlantirish, — eng kam 

ish haqining uchdan bir qismidan bir baravarigacha miqdorda jarima solishga sabab 

bo’ladi.  

  Suv xo’jaligi inshootlari va qurilmalaridan foydalanish qoidalarini 

buzish — mansabdor shaxslarga eng kam ish haqining bir baravaridan uch 

baravarigacha miqdorda jarima solishga sabab bo’ladi.  

 77-modda. O’rmon fondi yerlaridan foydalanish qoidalarini buzish  
  Tegishli ruxsat olmay turib imorat solish, yog’ochni qayta ishlash, 

omborlar va boshqa inshootlar qurish maqsadida o’rmon fondi yerlaridagi daraxtni 

kundakov qilish, o’rmon fondi yerlarida pichanzorlar va yaylovlarni shikastlantirish, 

o’zboshimchalik bilan pichan o’rish va mol boqish, drenaj tizimlarini va yo’llarni 

yo’q qilish yoki shikastlantirish —fuqarolarga eng kam ish haqining uchdan bir 

qismidan bir baravarigacha, mansabdor shaxslarga esa — bir baravaridan uch 

baravarigacha miqdorda jarima solishga sabab bo’ladi.  

  Xuddi shunday huquqbuzarliklar ma’muriy jazo chorasi qo’llanilganidan 

keyin bir yil davomida takror sodir etilgan bo’lsa, —fuqarolarga eng kam ish 

haqining bir baravaridan uch baravarigacha, mansabdor shaxslarga esa — uch 

baravaridan yetti baravarigacha miqdorda jarima solishga sabab bo’ladi. 

 

78-modda. Kesiladigan o’rmon fondidan foydalanish tartibini buzish  

http://cli.lex.uz/ld/irs/doc/97664#334503
http://cli.lex.uz/ld/irs/doc/97664#334507
http://cli.lex.uz/ld/irs/doc/36826#37376

 Kesiladigan o’rmon fondidan foydalanish, yog’och tayyorlash va tashib olib 

ketish tartibini, shuningdek o’rmon kesish chiptasi (orderi)da yoki o’rmon chiptasida 

belgilangan boshqa talablarni buzish — fuqarolarga eng kam ish haqining uchdan bir 

qismidan bir baravarigacha, mansabdor shaxslarga esa — bir baravaridan uch 

baravarigacha miqdorda jarima solishga sabab bo’ladi.  

79-modda. Daraxtlar, butalar, boshqa o’rmon o’simliklari va nihollarni 

g’ayriqonuniy ravishda kesish, shikastlantirish yoki yo’q qilish  

 Daraxtlar, butalarni, boshqa o’rmon o’simliklari va nihollarni g’ayriqonuniy 

ravishda kesish, shikastlantirish yoki yo’q qilish —fuqarolarga eng kam ish haqining 

uchdan bir qismidan bir baravarigacha, mansabdor shaxslarga esa — bir baravaridan 

uch baravarigacha miqdorda jarima solishga sabab bo’ladi.  

 Xuddi shunday huquqbuzarliklar ma’muriy jazo chorasi qo’llanilganidan keyin 

bir yil davomida takror sodir etilgan bo’lsa, —fuqarolarga eng kam ish haqining bir 

baravaridan uch baravarigacha, mansabdor shaxslarga esa — uch baravaridan yetti 

baravarigacha miqdorda jarima solishga sabab bo’ladi.  

80-modda. O’rmonlarni tiklash qoidalarini buzish  
 O’rmonlarni tiklash, ularning holatini va turi tarkibini yaxshilashga, ularning 

mahsuldorligini oshirishga, shuningdek yetilgan yog’och zaxiralaridan foydalanishga 

oid qoidalar va yo’riqnomalarni buzish — 

mansabdor shaxslarga eng kam ish haqining bir baravaridan uch baravarigacha 

miqdorda jarima solishga sabab bo’ladi.  

 

81-modda. Qizil kitobga kiritilgan o’simliklarni yig’ish  
 O’zbekiston Respublikasining Qizil kitobiga kiritilgan o’simliklarni yoxud 

shunday o’simliklarning ildizlari, poyalari, shoxlari, barglari, gullari, mevalari va 

urug’larini o’zboshimchalik bilan yig’ish — fuqarolarga eng kam ish haqini ikkidan 

bir qismidan ikki baravarigacha, mansabdor shaxslarga esa — ikki baravaridan besh 

baravarigacha miqdorda jarima solishga sabab bo’ladi.  

 Xuddi shunday huquqbuzarlik ma’muriy jazo chorasi qo’llanilganidan keyin 

bir yil davomida takror sodir etilgan bo’lsa, — fuqarolarga eng kam ish haqining ikki 

baravaridan besh baravarigacha, mansabdor shaxslarga esa — uch baravaridan yetti 

baravarigacha miqdorda jarima solishga sabab bo’ladi.  

82-modda. Alohida muhofaza etiladigan tabiiy hududlar tartibini buzish 

 Davlat qo’riqxonasi tartibini buzish — fuqarolarga eng kam ish haqining bir 

baravaridan uch baravarigacha, mansabdor shaxslarga esa — uch baravaridan besh 

baravarigacha miqdorda jarima solishga sabab bo’ladi.  

 Davlat milliy tabiat bog’lari, buyurtma qo’riqxonalari, tabiat yodgorliklari, 

suvni muhofaza qilish tegralari, kurort tabiiy hududlari, botanika bog’lari, 

dendrologiya va alohida muhofaza etiladigan o’zga hududlar tartibini buzish — 

fuqarolarga eng kam ish haqining uchdan bir qismidan bir baravarigacha, mansabdor 

shaxslarga esa — bir baravaridan uch baravarigacha miqdorda jarima solishga sabab 

bo’ladi.  

 Ushbu moddaning birinchi yoki ikkinchi qismlarida nazarda tutilgan 

huquqbuzarlik ma’muriy jazo chorasi qo’llanilganidan keyin bir yil davomida takror 

sodir etilgan bo’lsa, — 

http://cli.lex.uz/ld/irs/doc/97664#199143
http://cli.lex.uz/ld/irs/doc/97664#199152

fuqarolarga eng kam ish haqining uch baravaridan besh baravarigacha, mansabdor 

shaxslarga esa — besh baravaridan yetti baravarigacha miqdorda jarima solishga 

sabab bo’ladi. 

 

83-modda. O’rmon uchun foydali faunani yo’q qilib yuborish 
 O’rmon uchun foydali faunani yo’q qilib yuborish — fuqarolarga eng kam ish 

haqining uchdan bir qismidan bir baravarigacha, mansabdor shaxslarga esa — bir 

baravaridan uch baravarigacha miqdorda jarima solishga sabab bo’ladi. 

84-modda. O’rmonlarda yong’in xavfsizligi talablarini buzish 
 O’rmonlarda yong’in xavfsizligi talablarini buzish — fuqarolarga eng kam ish 

haqining uchdan bir qismidan bir baravarigacha, mansabdor shaxslarga esa — bir 

baravaridan uch baravarigacha miqdorda jarima solishga sabab bo’ladi. 

 Xuddi shunday huquqbuzarlik ma’muriy jazo chorasi qo’llanilganidan keyin 

bir yil davomida takror sodir etilgan bo’lsa, — fuqarolarga eng kam ish haqining ikki 

baravaridan besh baravarigacha, mansabdor shaxslarga esa — uch baravaridan yetti 

baravarigacha miqdorda jarima solishga sabab bo’ladi. 

 

92-modda. Hayvonlar yashaydigan muhitni muhofaza qilish qoidalarini, 

zoologik va botanik kollektsiyalarni vujudga keltirish va ular bilan savdo qilish 

qoidalarini buzish, xuddi shuningdek hayvonlarni o’zboshimchalik bilan boshqa 

joyga ko’chirish, iqlimlashtirish yoki chatishtirish 
 Hayvonlar yashaydigan muhitni va ularning ko’chish yo’llarini muhofaza 

qilish qoidalarini, zoologik va botanik kollektsiyalarni vujudga keltirish, to’ldirish, 

saqlash, ulardan foydalanish va ularni hisobga olish qoidalarni, shuningdek hayvonot 

va o’simlik dunyosi ob’ektlarini, zoologik va botanik kollektsiyalarini boshqa joyga 

jo’natish va chet elga olib ketish qoidalarini buzish, xuddi shuningdek hayvonlarni 

o’zboshimchalik bilan boshqa yerga ko’chirish, iqlimlashtirish yoki chatishtirish — 

fuqarolarga eng kam ish haqining uchdan bir qismidan bir baravarigacha, mansabdor 

shaxslarga esa — bir baravaridan uch baravarigacha miqdorda jarima solishga sabab 

bo’ladi. 

93-modda. Qizil kitobga kiritilgan hayvonlar va o’simliklar turlarini saqlashga 

zarar keltiradi deb topilgan hayvonlar yoki o’simliklarni qonunga xilof ravishda 

olib kelish 

 O’zbekiston Respublikasi Qizil kitobiga kiritilgan hayvonlar va o’simliklar 

turlarini saqlashga zarar keltiradi deb topilgan hayvonlar yoki o’simliklarni qonunga 

xilof ravishda O’zbekiston Respublikasiga olib kirish — 

fuqarolarga eng kam ish haqining ikki baravaridan besh baravarigacha, mansabdor 

shaxslarga esa — uch baravaridan yetti baravarigacha miqdorda jarima solishga 

sabab bo’ladi. 

 

94-modda. Noyob yoki yo’q bo’lib ketish xavfida turgan hayvonlarni yo’q qilib 

yuborish, o’lja qilish yoxud shunday hayvonlarning qirilib ketishiga, sog’i 

kamayib ketishiga yoki yashash muhiti buzilishiga sabab bo’lishi mumkin 

bo’lgan boshqa harakatlar sodir etish 

  O’zbekiston Respublikasi Qizil kitobiga kiritilgan hayvon turlariga 

mansub noyob yoki yo’q bo’lib ketish xavfida turgan hayvonlarni yo’q qilib 

yuborish, o’lja qilish yoxud ularning tuxum, uvildir qo’yadigan inlarini, 

boshpanalarini yo’q qilish, inlarini, uyalarini va boshqa yashash joylarini buzish 

yoxud shunday hayvonlarning qirilib ketishiga, soni kamayib ketishiga yoki yashash 

muhiti buzilishiga sabab bo’ladigan boshqa harakatlar sodir etish yoxud bunday 

hayvonlarni ovlash ruxsatnomasida ko’rsatilgan shartlarni buzgan holda o’lja qilish 

— shu huquqbuzarliklarni sodir etish quroli bo’lgan ashyolarni musodara qilib yoki 

musodara qilmay, fuqarolarga eng kam ish haqining ikkidan bir qismidan ikki 

baravarigacha, mansabdor shaxslarga esa — ikki baravaridan besh baravarigacha 

miqdorda jarima solishga sabab bo’ladi. 

  Xuddi shunday huquqbuzarliklar ma’muriy jazo chorasi qo’llanilgandan 

keyin bir yil davomida takror sodir etilgan bo’lsa, — 

 shu huquqbuzarliklarni sodir etish quroli bo’lgan ashyolarni sodir etish quroli 

bo’lgan ashyolarni musodara qilib, fuqarolarga eng kam ish haqining ikki baravaridan 

besh baravarigacha, mansabdor shaxslarga esa — uch baravaridan yetti baravarigacha 

miqdorda jarima solishga sabab bo’ladi. 

  Eng kam ish haqining bir baravaridan uch baravarigacha, mansabdor 

shaxslarga esa — uch baravaridan yetti baravarigacha miqdorda jarima solishga 

sabab bo’ladi. 

 

96-modda. Loyihalarni davlat ekologik (sanitariya-ekologik) ekspertizasining 

ijobiy xulosasisiz ro’yobga chiqarish 
Loyihalarni davlat ekologik (sanitariya-ekologik) ekspertizasining ijobiy xulosasisiz 

yoxud unga rioya qilmagan holda ro’yobga chiqarish, shuningdek bunday xulosasi 

bo’lmay turib ob’ektlarni mablag’ bilan ta’minlash — 

mansabdor shaxslarga eng kam ish haqining bir baravaridan uch baravarigacha 

miqdorda jarima solishga sabab bo’ladi. 

Xuddi shunday huquqbuzarliklar ma’muriy jazo chorasi qo’llanilgandan keyin bir yil 

davomida takror sodir etilgan bo’lsa, — 

mansabdor shaxslarga eng kam ish haqining uch baravaridan yetti baravarigacha 

miqdorda jarima solishga sabab bo’ladi. 

 


